
ҚАРАША 2025ж. 
 

  

Аудит және Этика 

  

Бөлінген уақыт: 3 сағат  
  
Бұл емтиханда төрт тапсырма қамтылған, оның әрқайсысы бірнеше бөлімнен 
тұрады. 

 4 тапсырманың барлығын орындаңыз. 
 Тапсырмаларға соған арнап арнайы бөлінген орындарда жауап беріңіз. 
 Жақшаның ішінде әр тапсырманың атауынан кейін оның ең жоғары 

балы келтірілген. 
 Уақытты жұмсау бойынша ұсыныс: 
1-тапсырма, 24 ұпай      38 – 45 минут 
2-тапсырма, 19 ұпай           30 – 39 минут 
3-тапсырма, 17 ұпай            27 – 36 минут 
4-тапсырма, 40 ұпай           55 – 60 минут 
Уақыттың жиыны: 150 – 180 минут 
 Барлық ақшалай шамалар есептік бірлікпен (е.б.), осы емтиханда 

қолданылатын халықаралық ақшалай өрнекпен көрсетілген. 
 Қаржылық емес калькуляторларды қолдануға рұқсат етіледі. 

 
НАЗАР АУДАРЫҢЫЗ! 

Емтихандық буклетті емтихандық бөлмеден шығаруға ТЫЙЫМ САЛЫНАДЫ. Сіз осы 
емтихандық буклетті тапсыруыңыз қажет 
 
ЕМТИХАНДЫ БАСТАУҒА РҰҚСАТ АЛМАЙЫНША БҰЛ ПАРАҚТЫ АШПАҢЫЗ. 

Барлық құқықтар қорғалған. Бұл басылымның ешбір бөлімін заңнамамен тікелей көзделген 

жағдайларды санамағанда, АҚКК-ның алдын-ала рұқсатын алмайынша жаңғыртуға, 

деректерді сақтауға және өңдеуге арналған қандай да бір жүйеде сақтауға немесе электронды 

немесе механикалық құралдарды, соның ішінде ксерокөшірмелеуді, ақпаратты сақтауға 

немесе іздеуге арналған қандай да бір құрылғыларға жазуды қолданумен қандай да бір 

нысанда беруге болмайды. АҚКК-ның рұқсатын алуға арналған сұратуларлы мына мекенжай 

бойынша жолдап отыру керек: kvalkom@psad.kz   

mailto:kvalkom@psad.kz

1-тапсырма (24 ұпай) 

«Кроп-транс» компаниясы (бұдан әрі – Компания) тоңазытқыш қондырғыларына арналған қосалқы 
бөлшектерді өндірумен айналысатын компания болып табылады. Компания жыл сайын толық 

қаржылық есептілік жиынтығына аудит жүргізеді. Қаржылық есептіліктің тұжырымдамалық негізі 

ретінде халықаралық қаржылық есептілік стандарттары (бұдан әрі – ХҚЕС) қолданылады.  

2024 жылғы (31.12.2024ж. жағдай бойынша) қаржылық есептілікке аудит жүргізуді қатарынан 8-ші 

жыл «Скиф» аудиторлық фирмасы (бұдан әрі – аудитор, АФ) жүзеге асырады. Аудит тапсырмасын 

орындау үшін АФ осы уақытқа дейін Компанияның аудитін жеті жыл қатарынан жүргізген тапсырма 

серіктесін алмастырды және оны осы тапсырма бойынша сапа бақылаушысы етіп тағайындады. 
Мұндай шешім оның ағымдағы аудит аяқталғаннан кейін Компанияның бас бухгалтерімен некеге 

тұру ниетіне байланысты қабылданды. Бұдан бөлек, 2024 жыл бойы Компания қызметіне елеулі әсер 

ететін салық заңнамасындағы өзгерістерге байланысты, АФ атынан осы Компанияның аудиттік 
тобының сарапшысы болып табылатын салықтық жоспарлау бөлімінің басшысы клиентке толық 

салықтық сүйемелдеу қызметін көрсетті, сонымен бірге ол клиенттің пайдасы бойынша салықтарды 

есептеу мен салық декларациясын жасауға қатысты кеңес беру қызметтерін ұсынды. 

2024 жылғы қаржылық есептілік аудиті үшін анықталған мәнділік деңгейі 1 800 мың есептік бірлікті 

құрайды және ол өткен жылмен салыстырғанда (өткен жылы – 1 850 мың есептік бірлік) іс жүзінде 

өзгеріссіз қалды 

 
2024 жылға арналған Компанияның қызметінің нақты нәтижелері мен қаржылық есептілігі 

туралы ақпаратқа сәйкес, мынадай ақпаратқа ие болып отырмыз: 

 
1. 2024 жылдың басында, салық заңнамасының өзгеруіне байланысты Компания есеп жүргізу үшін 

жаңа бухгалтерлік бағдарламаны енгізді, алайда, бағдарлама күрделі болғандықтан және бухгалтерия 

қызметкерлерінің саны көп болғандықтан, 2024 жылғы барлық қаржылық-шаруашылық операциялар 

бір мезгілде әрі бұрынғы, әрі жаңа есепке алу бағдарламасында көрсетіліп отырды. Нәтижесінде, 
кейде бухгалтерлер есептегі айырмашылықтар туралы кездейсоқ хабарлап отырған. Алайда қаржы 

директорының пікірінше, олардың қаржылық есептіліктегі ықтимал бұрмалауларға әсері мәнді 

болмайды, себебі жыл сайынғы аудит жүргізілді және оның міндеттерінің бірі – осындай жазбаларды 
анықтау болып табылады.   

 

2. Салық жүктемесін оңтайландыру мақсатында кеңесшінің ұсыныстары негізінде Компанияның 
қаржы директоры сауда дебиторлық берешегі бойынша резервтерді есептеу тәуекелдерін бағалау 

критерийлерін қайта қарады және ағымдағы жыл бойы ықтимал тәуекелдер бойынша резервтерді 

есептеу үшін дебиторлық берешектің жалпы сомасының 5% мөлшеріндегі бірыңғай коэффициент 

қолданылды. Бұған дейін мұндай бағалау әрбір дебиторды көпфакторлы талдау негізінде 
жүргізілетін. Өткен кезеңде есептелген тәуекелдер бойынша түзетілген шығыстар сомасы 7 300 мың 

есептік бірлікті құрады.  

 
3. 2024 жылдың соңында Компанияның негізгі клиенттерінің бірі – «Стигма» сауда фирмасы сауда 

қоймаларында болған өрт салдарынан активтердің басым бөлігі жойылып, елеулі залал шеккендіктен 

өзін банкрот деп жариялағаны белгілі болды. Кәсіпорынның берешек сомасы 22 000 мың есептік 
бірлікті құрайды, ал күтілетін залалдар бойынша есептелген резерв мөлшері 1 100 мың теңге болды. 

Компания бұл фактіні қаржылық есептілікке ескертпелерде ашып көрсету туралы шешім қабылдады. 

 

4. Аудитор аудит жүргізудің нәтижесі бойвынша «Қорлар» атты маңызды баптың бар болуы мен 
жағдайын дәлелдеу мақсатында мынаны анықтады: 15 000 мың есептік бірліктің жатып қалған 

тауары бар екенін, бұл тауарлардың баланстық бағасы баланс күніне 2 000 мың есептік бірлікке 

асыра бағаланған. Басқару персоналы мұндай бағалауға қарамастан, қорларды нарықтық бағамен сата 
алатынына сенімді, алайда аудиторлар мұны растайтын сенімді дәлелдер таппады.  

 

5. Басқарушы персонал аудитормен анықталған есеп беру күніне қатысты «Қорлар» бабын 

бағалаудағы 2 000 мың теңге сомасындағы бұрмалануларға байланысты қаржылық есептілікті 
түзетуден бас тартты, сонымен қатар, аудит нәтижесінде АФ анықтаған, ХҚЕС талаптарына сай 

келмейтін барлық басқа сәйкессіздіктер басқарушы персонал тарапынан уақтылы қабылданып, 

қаржылық есептілік тиісті түрде түзетілді. 
 

Қажет етіледі: төменде келтірілген сұрақтарға жауап беріңіз. 

1.1 Тапсырма шарттарына сүйене отырып, аудиторлық фирмада Халықаралық кәсіби бухгалтерлердің 
этика кодексіне (соның ішінде Халықаралық тәуелсіздік стандарттарына) (2023ж. редакц.) (бұдан әрі 

– Этика кодексі) сәйкес тәуелсіздікке туындайтын қауіптерді түсіндіріңіз.  

1.2. Аудиторлық фирма, егер фирма аудит бойынша серіктесті алмастырса, тәуелсіздікке қауіптерді 
азайту мақсатында Этика кодексіне сәйкес қандай әрекет (3-уден кем емес) жасауы тиіс болатынын 

түсіндіріңіз.  

 

 

 

 

 

 

 

 

 

 

 

 

 

 

 

 

 

 

 

 

 

 
 

1.3 Аудитор қаржылық есептілікті даярлауға қатысты ақпараттық жүйе мен шаруашылық жүргізуші 

субъектісіне хабарлау туралы ақпаратты түсіну үшін тәуекелдерді бағалау рәсімдерін орындау 
арқылы зерттеуі тиіс болатын сұрақтың кемінде 3 мысалын келтіріңіз және компанияның қаржылық 

есептілікті даярлауға арналған ақпараттық жүйесін қысқаша бағалаңыз. 

1.4  Аудитор елеулі бұрмалау тәуекелін бағалау кезінде басқарушы персонал есептік бағалауларын қалай 

анықтайтынын түсіну үшін қарастыруы тиіс болатын сұрақтың кемінде 2 мысалын келтіріңіз, сондай-ақ 

тапсырманың шарттарын ескере отырып, тәуекелдің негізгі факторларына назар аударумен, АФ қаржылық 

есептіліктің қай баптарында елеулі бұрмалау тәуекелдерін ықтимал анықтайтынын көрсетіңіз.  

1.5 Басқарушы персоналдың бақылау шараларын елемеу тәуекеліне жауап ретінде аудитор орындауы 

тиіс болатын міндетті аудиторлық рәсімнің кемінде 3 мысалын келтіріңіз.  

1.6. Егер қорлар қаржылық есептілікте мәнді болса, аудитор олардың болуы мен жағдайы туралы 

жеткілікті көлемде алуы тиіс болатын аудиторлық дәлелдің кемінде 2 мысалын келтіріңіз. 

 

 

 

 

 

 

 

 

 

 

 

 

 

 

 

 

1.7 Тапсырманың шарттарын (4 және 5-тармақтар) ескере отырып, қаржылық есептіліктегі қателіктер 

елеулі, бірақ барлығын қамтымайтын болған жағдайда тәуелсіз аудиторың пікіріне ықтимал әсерін 

сипаттаңыз, сондай-ақ аудитор мұндай пікірдің негізін көрсететін аудиторлық есептің тиісті 

бөлімінің атауын және оның мазмұнын көрсетіңіз.  

2-тапсырма (19 ұпай) 

«Ресурс плюс» өндірістік холдингі (бұдан әрі – холдинг) қазіргі уақытта 2024 жылға арналған 

біріктірілген қаржылық есептілікті аудиттен өткізіп жатыр, оны «Сириус» компаниясы (бұдан әрі – 

бас аудитор) жүргізуде. Қаржылық есептіліктің концептуалды негізі – ХҚЕС. Компаниялар тобына 2 
еншілес кәсіпорын кіреді, олардың біреуіне (бұдан әрі – компонента) аудит жүргізу үшін 

компаниямен келісім бойынша бас аудитор «Нептун» аудиторлық компаниясын (бұдан әрі – 

компонента аудиторы) тартты. 

 

1) Бас аудитор жалпы стратегияны және топтық аудиттің жоспарын құрды.    

2) Бас аудитор компонента аудиторымен коммуникация жасау тәсілдерін жоспарлап қойды.  

3) Компонента аудиторы шоттың сальдосы мен операциялар кластарына қатысты мәлімдемелер 
деңгейінде елеулі бұрмалану тәуекелдерін анықтау және бағалау кезінде компонентаның персоналға 

төлемдері операциялары бойынша дәлдік және толықтық мәлімдемелері үшін елеулі бұрмалану 

тәуекелдерінің жоғары деңгейде екенін анықтады.  

4) Компонентаның аудиторы басқарушы персонал мұндай тұлға ретінде анықтамаған және қаржылық 

есептілікте ХҚЕС 24 «Байланысты тараптар туралы ақпаратты жариялау» талаптарына сәйкес 

жарияланбаған, байланысты тұлғамен жасалған мәнді операциялар мен дебиторлық берешектің 

қалдықтарын анықтады.  

5) Бас аудитор компонента аудиторының назарына үздіксіз қызметтің тәуекелдерімен байланысты 

топтың қаржылық есептілігі деңгейіндегі маңызды бұрмалану тәуекелдерін нұсқады және 

компонентаның басқарушы персоналының қызметтің үздіксіздігіне қатысты мәлімдемелерінің 

негізділігі туралы жеткілікті және лайықты дәлелдерді алу қажеттігіне назар аудартты.  

6) Компонентаның аудиторы жоспарлаған аудиторлық рәсімдердің бірі - кірістерді аудиттеу 

барысында олардың орындалуын еншілес кәсіпорынның тауарларды жөнелту кезінде қолданатын 

бақылау шараларын тестілеумен үйлестіру.  

7) Компонентаның аудиторы бас аудитор топтық аудит мақсаттары үшін оның жұмыс көлемінің 

жеткіліктілігіне баға беруі үшін бас аудиторға жүргізілген аудиттің нәтижелері туралы уақытылы 

хабарлады.  

Қажет етіледі: төменде келтірілген сұрақтарға жауап беріңіз. 

 
2.1 Топтық аудиттің сапасын басқару және қамтамасыз ету бойынша топқа арналған тапсырма 

бойынша серіктесінің нақты жауапкершілігі неден тұратынын (кемінде 2 тармақ) сипаттаңыз.  

2.2 Компоненттердің аудиторлары тартылған жағдайда топтық аудиттің жалпы стратегиясын және 

жоспарын әзірлеу кезінде бас аудитор қарастыруы тиіс болатын кемінде 2 сұрақтың мысалын 

келтіріңіз.   

2.3 Компонентаның аудиторы басқарушы персоналдың мына мәлімдемелерінің әрқайсысына арнап: 

орындауы тиіс болатыр кемінде 2 аудиторлық рәсімді сипаттаңыз: компонента персоналына төлем 
жасау операциялары үшін дәлдік және толықтық.  

2.4 Тапсырманың шарттарын (4-тармақ) ескере отырып, егер аудитор басқарушы персонал бұрын 

анықтамаған немесе аудиторға жарияламаған байланысты тұлғаларды немесе оларға қатысты 
маңызды операцияларды анықтаса, компонента аудиторы орындауы тиіс болатын кемінде 3 

аудиторлық рәсімнің мысалын келтіріңіз.  

2.5 Егер шаруашылық жүргізу субъектісінің өзінің қызметін тұрақты негізде жалғастыру қабілетіне 

елеулі күмән тудыруы мүмкін оқиғалар немесе жағдайлар анықталса, аудитор орындауы тиіс болатын 
қосымша аудиторлық рәсімнің кемінде 2 мысалын сипаттаңыз.  

2.6 Бақылау шаралар тестілеу көлемін анықтау кезінде аудитор қарастыруы тиіс болатын бақылау 

шараларына сүйену деңгейінен басқа кемінде 3 сұрақтың мысалын келтіріңіз.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

2.7 Топтық аудит бойынша бас аудитордың қорытындылары үшін маңызы бар компонента аудиторы 

бас аудиторға хабарлауы тиіс болатын ақпаратқа қатысты кемінде 6 сұрақтың мысалын келтіріңіз.   

3-тапсырма (17 ұпай)  

«Мустанг» аудиторлық фирмасының (бұдан әрі – Фирма) директорына сапаны басқару жүйесін 

(бұдан әрі – СБЖ) әзірлеу және оның жұмыс істеуі үшін соңғы жауапкершілік жүктелген, ол 2024 

жылғы 30 желтоқсанда фирманың сапаны басқару жүйесінің жылдық бағалауын жүргізді, бағалау 
нәтижесінде сапаны басқару жүйесін әзірлеуге, енгізуге және оның жұмыс істеуіне айтарлықтай, 

бірақ барлығын қамтымайтын әсері бар кемшіліктер анықталды.  

Мұндай бағалау нәтижелері бойынша фирма анықталған кемшіліктерді ескере отырып, 1 «Қаржылық 

есептіліктің аудиттерін немесе оларға шолу жасайтын, сенімділік беру немесе оған байланысты 
қызметтерді көрсету бойынша басқа тапсырмаларды орындайтын фирмалар үшін сапаны басқару» 

Халықаралық сапаны басқару стандартына (ХСБС) сәйкес жедел және лайықты шаралар қабылдау 

туралы шешім қабылдады: 

1)  Фирма аудиттік тапсырмаларды қабылдау бойынша СБЖ-ның белгіленген саясаттары мен 

рәсімдерін ұстанбады, нәтижесінде – аудиттік тапсырмалардың 1/3-ы шарт мерзімін бұза отырып 

және фирманың персоналына шамадан тыс жүктеме салумен орындалды.  

2) Аудиттің жеке тапсырмаларын тексеру нәтижесінде ХАС-тың кейбір талаптарының жүйелі түрде 

бұзылғаны анықталды.  

3) Фирманың бір аудиторы тапсырманы орындау үшін өзінің командаға аудитор ретінде тартылуына 

байланысты тәуелсіздікке төнетін қауіп-қатерлер туралы хабарламаған. Сонымен қатар, тәуелсіздік 
талаптарын сақтау бойынша операциялық жауапкершілік аудитор А. М. Кравецке жүктелген, ол 

жақында ғана аудитор біліктілігін алған және Әдеп кодексінің мұндай бұзылуын байқамаған;  

4) Аудитордың көмекшілері фирманың жаңартылған ішкі стандарттарының талаптарын сақтамады, 

бұл олар толтырған аудиторлық құжаттамадағы жүйелі кемшіліктерге әкеп соқтырды.  

5) Фирма сенімділік беруге арналған, тарихи қаржылық ақпаратты аудиттеу немесе шолу болып 

табылмайтын тапсырмаларды орындау арқылы көрсетілетін аудиторлық қызметтердің тізімін 

кеңейтті, алайда жеке тапсырманы тексеру барысында тапсырманы қабылдау кезеңінде ХСБЖ 3000 

МСППУ 3000 талаптарына айтарлықтай сәйкес келмеушіліктер анықталды.  

СБЖ-дағы анықталған кемшіліктерді жою үшін тиімді іс-шараларды әзірлеу мақсатында СБЖ-ның 

жеке құрамдас бөліктерінің мақсаттарына қатысты сапа тәуекелдері қайта бағаланды. 

Қажет етіледі: төменде келтірілген сұрақтарға жауап беріңіз. 

3.1 1- ХСБС-ға сәйкес, СБЖ «Клиенттермен қатынастарды және нақты тапсырмаларды қабылдау 

және жалғастыру» компонентіне арнап сапаны басқару мақсаттарын келтіріңіз.    

3.2 СБЖ «Тапсырмаларды орындау» компонентіне арнап сапаны басқарудың кемінде 4 мақсатын 

атаңыз. 

3.3 Фирма аудиторлардың бірінің тиісті этикалық талаптарды бұзуына байланысты қарастыруы тиіс 
болатын кемінде 5 сұрақты келтіріңіз.  

 

 

 

 

 

 

 

 

 

 

 

 

 

 

 

 

 

 

 

 

 

3.4 Аудиторлық қызметтердің сапасына теріс әсер ететін әрекеттерді немесе мінез-құлықты 
көрсеткен персоналға қатысты фирма қолдана алатын кемінде 2 іс-әрекетті сипаттаңыз. 

3.5 СБЖ-да рөлдерді бөлу кезінде, тиісті тұлғаны тағайындау кезінде фирма ескеруі тиіс болатын 

тәуелсіздік талаптарын сақтау үшін операциялық жауапкершілік сияқты кемінде 2 аспектіні 
сипаттаңыз. Тапсырма шарттарын ескере отырып, аудитор А. М Кравецті фирманың тәуелсіздік 

талаптарын сақтау үшін жауапты етіп тағайындаудың жоғарыда келтірілген аспектілерге сәйкестігін 

бағалаңыз. 

 

 

 

 

 

 

 

 

 

 

 

 

 

 

 

 

 

 

3.6 Тарихи қаржылық ақпараттың аудиті немесе шолуы болып табылмайтын сенімділік беру 

тапсырмаларын қабылдау кезінде тәжірибелік маман сақтау тиіс болатын кемінде 3 шартты 
келтіріңіз. 

3.7 Фирманың тапсырмасы бойынша серіктес жауапкершілікте болатын сапаны басқару жүйесі 

контексінде кемінде 3 аспектіні атаңыз.   

4-тапсырма (40 ұпай) 

Төменде келтірілген сұрақтардың әрқайсысы бойынша ең жақсы жауапты таңдаңыз. 20 сұрақтың 

барлығы бойынша өз жауабыңызды белгілеңіз. Әр сұраққа тек бір ғана жауап беріңіз. Барлық 

сұрақтарға жауап беріңіз. Сіздің бағаңыз дұрыс жауаптардың жалпы санына негізделетін болады. 

 
4.1 Төменде берілген жауап нұсқаларының қайсысы мәнді тәуекелдің анықтамасына барынша дәл 

сәйкес келеді?  

О а) Анықталған елеулі бұрмалану тәуекелі, мұнда ажырамас тәуекел факторлары бұрмаланудың 

пайда болу ықтималдығына және ол туындаған кездегі ықтимал бұрмалану шамасының 
үйлесіміне  әсер ететін, дәреженің салдарынан ажырамас тәуекелдің бағасы ажырамас тәуекел 

спектрінің жоғарғы шегіне жақын болатын тәуекел;  

О б) Ақпараттың өңделуін бақылау шараларының елеулі бұрмалану немесе олардың ақпараттық 

жүйеде ақпараттың тұтастығы (яғни транзакциялардың және басқа ақпараттың толықтығы, 

дәлдігі және шүбәсіздігі) үшін тиімсіз жобалануының анықталған тәуекелі;  

О в) Қаржылық есептілік айтарлықтай бұрмаланған жағдайда аудитор сәйкес келмейтін 

аудиторлық пікірін білдіреді деген тәуекел; 

О г) Өздерінде анықталмау тәуекелі жоғары деп бағаланған операциялардың мәнді сыныптарына 

қатысты тұжырымдар деңгейінде айтарлықтай бұрмаланудың анықталған тәуекелі; 

 

4.2 Төменде келтірілген тұжырымдардың қайсысы аудит жүргізу туралы келісім-хаттың мазмұнына 
қатысты дұрыс болып табылады? 

(1) Басқарушы персонал жазбаша куәландыруларды ұсынады деп ойлау; 

(2) Аудит кезінде қолданылатын аудиторлық фирманың фирма ішіндегі стандарттардың тізбесі; 

(3) Аудиторлық фирманың қаламақысын есепиеу үшін қолданылған негіздің оның ағымдағы 

жылдың соған сәйкес аудиттері үшін төленген қаламақыларымен айырмашылығын түсіндіру. 

О а) 1 және 3 мәлімдеме; 

О б) Тек қана 1- мәлімдеме; 

О в) 2 және 3 мәлімдеме; 

О г) Тек қана 2- мәлімдеме. 

 

4.3 Тәуекелдерді бағалау рәсімдері ретінде орындалатын аналитикалық рәсімдерге қатысты дұрыс 
мәлімдемелерді/дұрыс мәлімдемені көрсетіңіз. 

(1) Жоғары деңгейдегі агрегатталған деректер қолданылады, сәйкесінше, осы рәсімдердің нәтижелері 

елеулі бұрмалану ықтималдығы туралы жалпы бастапқы түсінік бере алады;  
(2) Қоймалық үй-жайды қашықтан бақылау құралдарын қамтиды (мысалы, ұшқышсыз ұшу 

аппараты);  

(3) Қаржылық және қаржылық емес ақпаратты қамтиды, мысалы, сатылымдар мен сауда 
алаңдарының ауданы немесе сатылған тауарлардың көлемі арасындағы өзара байланыс (қаржылық 

емес ақпарат). 

О а) 2 және 3 мәлімдеме; 

О б) 1 және 3 мәлімдеме; 

О в) Тек қана 1- мәлімдеме; 

О г) Тек қана 2- мәлімдеме. 

 

4.4 Аудитордың кәсіби скептицизміне қатысты төменде берілген нұсқалардың қайсысы дұрыс?  

«Аудитордың кәсіби скептицизмі аудитордың төмендегілерге ерекше назар аударуын көздейді: 
(1) Басқа алынған аудиторлық дәлелдерге қайшы келетін аудиторлық дәлелдерге; 

(2) Аудиторлық дәлелдер ретінде қолданылуы тиіс құжаттар мен сұрауларға берілген 

жауаптардың шүбәсіздігіне қатысты күмән тудыратын ақпарат; 

(3) Алдыңғы тәжірибеге негізделген, нәтижесінде аудитор басқарушылық персоналдың адалдығы 

мен олар ұсынған, аудиторлық дәлел ретінде қолданылатын ақпараттың сенімділігі туралы, 
дәлелдер алған. 

О а) Тек қана 1 және 3 нұсқа;  

О б) Тек қана 2 және 3 нұсқа; 

О в) 1, 2 және 3 нұсқалар; 

О г) Тек қана 1 және 2 нұсқа. 

 

4.5 240 «Қаржылық есептілікке аудит жүргізу кезінде аудитордың алаяқтыққа қатысты 

жауапкершілігі» ХАС стандартына сәйкес, егер алаяқтық болса, қандай орын алып отырған 
жағдайлардың негізінде алаяқтық тәуекелінің факторлары ретінде жіктеле АЛМАЙДЫ?  

О а) алаяқтық жасауға себеп немесе қысым көрсетумен алаяқтыққа итермелеу; 

О б) Компания қызметкерлерінің бекітілген әдеп ережелері мен кодекстерінің болуы, оларды 

басқарушы немесе басқа персонал сақтамауы мүмкін; 

О в) Саналы түрде алаяқтық жасауға мүмкіндік; 

О г) Алаяқтық әрекетті логикалық тұрғыдан ақтау қабілеті. 

 

4.6 Аудиторлық фирманың ІФС негізінде төмендегі жағдайларда аудиторлық рәсімдерді орындаудың 

мәнділік деңгейін есептеңіз: 
1) Аудиторлық фирманың ішкі фирмалық стандарттарына (бұдан әрі – ІФС) сәйкес, қаржылық 

есептіліктің деңгейінде мәнділікті анықтау үшін екі көрсеткіштің ең үлкені таңдалады: есепті 

кезеңдегі түсім немесе есепті кезеңнің соңындағы активтердің баланстық құны, және есептеу үшін 
осы көрсеткішке 2,5% деңгейіндегі пайыз қолданылады. Аудиторлық рәсімдерді орындаудың 

мәнділігі тапсырманың бағаланған тәуекелдері мен басқа да аспектілеріне байланысты 75%-дан 

85%-ға дейінгі аралықта белгіленеді, ал алғаш рет орындалатын тапсырмалар үшін орындаудың 

мәнділігі қаржылық есептілік деңгейіндегі мәнділіктің 70%-ы мөлшерінде белгіленеді.  
2) Аудит алғаш рет жүргізіліп отырған кәсіпорынның қаржылық есептілігіне сәйкес мынадай ақпарат 

бар: 

- есептік кезеңдегі түсім - 9150 мың е.б. 

- есептік кезеңнің соңына қатысты активтердің баланстық құны – 11700 мың е.б. 

О а) 160,13; 

О б) 194,44; 

О в) 219,38; 

О г) 204,75. 

 

4.7 Что из указанного НЕ является примерами концептуальной основы специального назначения 

согласно 800 (пересмотренный) «Ерекше ережелер - арнайы мақсаттағы тұжырымдамалық негіздерге 
сәйкес әзірленген қаржылық есептілік аудиттері» ХАС-қа (қайта қаралған) сәйкес көрсетілгеннің 

қайсысы арнайы мақсаттағы тұжырымдамалық негіздің мысалы болып ТАБЫЛМАЙДЫ? 

О а) Нақты бір шаруашылық жүргізуші субъектіге қатысты, осы субъектінің есептік жүйесіне 

негізделумен алынған, өткен кезеңдерде болған экономикалық оқиғалар немесе өткендегі 

экономикалық жағдайлар мен белгілі бір уақыт мезетіндегі жағдайлар туралы қаржылық 
көрсеткіштер түрінде көрсетілген тарихи қаржылық ақпарат; 

О б) Ақша қаражатының қозғалысы туралы ақпарат үшін қажетті, кредиторлар кәсіпорыннан талап 

етуі мүмкін ақшаның түсуі мен шығысы әдісі бойынша есеп жүргізудің негізі; 

О в) Реттеуші органның сол органның талаптарын қанағаттандыру үшін белгілеген қаржылық 

есептілік ережелері; 

О г) Келісімшарттың қаржылық есептілікке қатысты талаптары, мысалы борыштық келісім, қарыз 

шарты немесе жобалық грант.  
 

 

4.8 ХАС 530 стандартына сәйкес, жол берілетін бұрмалануды арттыру неге ықпал етеді? 

О а) Іріктеме көлемінің азаюына; 

О б) Бөлшектердің жоспарланған сынақтарының аналитикалық рәсімдермен алмастырылуына; 

О в) Іріктеме көлемінің артуына; 

О г) Бас жиынтыққа стратификация рәсімінің жүргізілуіне. 

 

4.9 ХАС стандарттарына сәйкес мына анықтама қай терминге қатысты болып табылады: «бұл 

басқарушылық персоналдың пайымдамасынан туындайтын айырмашылықтар, соның ішінде 
қаржылық есептілікте ақпаратты тану, өлшеу, ұсыну және ашу (соның ішінде есеп саясатын 

таңдау және қолдану) мәселелері, аудитор оларды негізсіз немесе тиімсіз деп санайтын 

жағдайлар»? 

О а) Нақты бұрмалаулар; 

О б) Бағалаудың салдарынан бұрмалану; 

О в) Пайымдаудың салдарынан бұрмалану; 

О г) Болжам салдарынан бұрмалану. 

 

4.10 Что такое «Аудиторлық дәлелдердің қалдықтығы (sufficiency (of audit evidence)»? 

О а) Аудиторлық дәлелдердің сапа дәрежесі; 

О б) Аудиторлық дәлелдердің сенімділік дәрежесі;  

О в) Аудиторлық дәлелдердің шама дәрежесі; 

О г) Аудиторлық дәлелдердің қисындылық дәрежесі. 

 
4.11 Егер басқарушылық персонал қаржылық есептілікке аудитордың есеп беру күніне кейін, бірақ 

қаржылық есептілікті жариялау күнінен бұрын өзгерістер енгізсе, өзгесімен қатар аудитор не істеуі 

тиіс? 

О а) Өзгертілген қаржылық есептілік бойынша жаңа аудиторлық есеп беруді ұсыну, ол 

өзгертілген қаржылық есептіліктің бекітілген күнінен бұрын мерзімделмеуі тиіс;  

О б) Аудитордың есебін тек осы өзгеріспен шектелген қосымша күнді енгізу үшін өзгерту, 

мұндай қосымша күн сол арқылы аудиторлық рәсімдер есептік кезеңнен кейінгі оқиғаларға 

қатысты тек қаржылық есептіліктегі тиісті ескертпеде сипатталған өзгерістермен ғана 

шектелетінін көрсетеді;  

О в) ХАС бойынша мұндай жағдайларда аудиторлық есепті қайта шығаруға рұқсат 

етілмегендіктен, өз тарапынан кез келген әрекеттерден бас тарту; 

О г) Есептік кезеңнен кейінгі оқиғаларға қатысты аудиторлық рәсімдер қаржылық есептілікке 

енгізілген өзгерістермен ғана шектелетінін көрсететін ақпаратты қамтитын түсіндірме 

параграфы бар жаңа аудиторлық есеп беруді ұсыну. 

 
4.12. Басқарушы персоналдың жауапкершілігі туралы жазбаша куәландыруларға (бұдан әрі - жазбаша 

куәландырулар) қатысты төменде көрсетілгендердің қайсысы дұрыс? 

О а) Жазбаша растаулар аудиторлық дәлелдердің жеткіліктілігі мен сенімділігіне әсер етпейді; 

О б) Аудит барысында алынған, басқарушы персонал өз міндеттерін орындағаны жөніндегі 

аудиторлық дәлелдер, басқарушы персоналдың бұл міндеттерді орындағаны туралы растауын 

алмайынша жеткіліксіз; 

О в) Кейбір жағдайларда жазбаша куәландыруларды бөлшектердің сынақтары алмастыруы 

мүмкін; 

О г) Аудитор олардың тиімділігіне қатысты жазбаша растауларды алмаса, ішкі бақылау жүйесіне 

сүйене алмайды. 

4.13 Егер аудитор кәсіпорынның қаржылық есептілігінің толық жиынтығына аудит жүргізу 

тапсырмасымен бірге қаржылық есептіліктің жекелеген элементіне қатысты аудит жөнінде тапсырма 
қабылдаса, төменде аталғандардың қайсысы дұрыс? 

О а) Кәсіпорынның қаржылық есептілігінің толық жиынтығына қатысты аудиторлық есепке 

аудитор қаржылық есептіліктің жекелеген элементі бойынша пікірін білдіретін «Аудиттің өзге 

мәселелері» бөлімін енгізе алады;  

О б) Кәсіпорынның қаржылық есептілігінің толық жиынтығына қатысты аудиторлық есепке 

аудитор қаржылық есептің сол элементінің аудит нәтижелерін сипаттаумен «Аудиттің басты 
мәселелері» бөлімін енгізе алады; 

О в) Аудитордың Кәсіпорынның қаржылық есептілігінің толық жиынтығы туралы есебінде егер 

бұл орынды болса, аудиторға қаржылық нәтижелер мен ақша қаражаттарының қозғалысы 

бойынша пікір білдіруден бас тартуға және қаржылық жағдай бойынша өзгертілмеген пікір 

білдіруге рұқсат етіледі, себебі пікір білдіруден бас тарту тұтастай қаржылық есептілікке емес, 
тек қаржылық нәтижелер мен ақша қаражаттарының қозғалысына қатысты қолданылады; 

О г) Қаржылық есептіліктің жекелеген элементіне қатысты аудиторлық есепте аудитор ХҚА 570 

«Үздіксіз қызмет» стандартының талаптарын қолданбайды, өйткені бұл стандарттың талаптары 

мұндай аудиттерге қолданылмайды. 
 

4.14 Төменде келтірілген мәлімдемелердің қайсысы ХҚА 300 «Аудит стратегиясын құру» 

стандартына сәйкес дұрыс болып табылады? 

Аудитор аудит стратегиясын мынаны сипаттай отырып әзірлеуі тиіс:  

(1) оның көлемін белгілейтін тапсырманың анықталған сипаттамаларын; 

(2) ХҚА 315 (2019 жылы қайта қаралған) сәйкес тәуекелдерге баға берудің жоспарланған 

рәсімдерінің сипатын, уақыты мен көлемін; 

(3) Тапсырманы орындау үшін қажетті нақтыланған сипатын,  уақытын және ресурстардың 

көлемін. 

(4) Аудитордың кәсіби пайымдауына сәйкес, тапсырма командасының күш-жігерін бағыттау үшін 

маңызды деп саналатын қарастырылған факторларды. 

О а) 1, 3 және 4 мәлімдеме; 

О б) 1 және 2 мәлімдеме; 

О в) 2 және 4 мәлімдеме; 

О г) 1, 2 және 3 мәлімдеме. 

 

4.15 Сыртқы аудитор қолдана алатын ішкі аудит бөлімінің жұмыс мысалдарына қатысты дұрыс 

нұсқаларды көрсетіңіз: 

(1) Бақылау шараларының тиімділігін сынау; 

(2) байланысты тұлғалармен жүргізілген маңызды операцияларды сынауды қамтитын 

рәсімдер; 

(3) түгендеуді бақылау; 
(4) Қаржылық есептілікке арналған ақпараттық жүйеде операцияларды қадағалау. 

О а) 1, 3 нұсқа; 

О б) 1, 3 және 4 нұсқа; 

О в) 2, 4 нұсқа; 

О г) 1, 2 және 3 нұсқа. 

 

4.16 Егер аудитор аудиторлық мақсаттар үшін маманның жұмысын жеткіліксіз деп тапса, аудитордың 

алдағы уақыттағы әрекеттеріне қатысты төменде келтірілген мәлімдемелердің қайсысы дұрыс?  
(1) мұндай сарапшы жүргізуі тиіс болатын жұмыстың сипаты мен көлемін сонымен келісу; 

(2) қаламақыны қайтаруын талап ету және мұндай сарапшымен келісімнің күшін жою; 

(3) белгілі бір мән-жайларда қолайлы болатын қосымша аудиторлық рәсімдерді орындау; 

(4) кәсіпорынның басқарушы персоналымен оның сарапшысын қолдану мүмкіндігін келісу. 

О а) 1, 3 мәлімдеме; 

О б) 1, 4 мәлімдеме; 

О в) 2, 4 мәлімдеме; 

О г) 2, 3 мәлімдеме. 

 

4.17 Егер аудитор пікірді негіздеу үшін жеткілікті көлемде қабылдауға болатын аудиторлық дәлелдер 

ала алмаса және егер бар болса, анықталмаған бұрмалаулардың қаржылық есептілікке ықтимал әсері 
елеулі болып және барлығын қамтуы мүмкін деп шешсе, аудитор қандай пікір білдіреді?  

О а) Теріс пікір; 

О б) Пікір білдіруден бас тарту; 

О в) Түсіндірме параграфымен өзгертілмеген пікір; 

О г) Ескертуі бар пікір. 

 

4.18 Аналитикалық рәсімдердің мысалы не болып табылады? 

О а) Аудитордың аралық күнгі түгендеу кезінде түгендеу комиссиясының қорларды есептеуін 

бақылауы; 

О б) Басқарушы персоналға үздіксіздік қызметі туралы сұрату жолдау; 

О в) Қаржылық және тиісті қаржылық емес ақпарат арасындағы байланысты, мысалы, жалақы 

шығындары мен жалданған қызметкерлер саны арасындағы байланысты қарастыру; 

О г) Аудитордың кәсіпорынның есепке алу деректері негізінде жүргізген салықтарды қайта 

есептеуі. 
 

4.19 Егер аудит алғаш рет жүргізілсе және аудитор кезең басындағы қалдықтарда ағымдағы кезеңнің 

қаржылық есептілігіне айтарлықтай әсер ететін бұрмалану бар деген қорытындыға келсе, ал бұл 
бұрмаланудың әсері есепте тиісті түрде көрсетілмеген немесе сәйкес түрде көрсетілмеген болса, 

аудитор ағымдағы есептік кезеңге қатысты қандай пікір білдіруі тиіс?  

О а) «Өзге мәселелер» бөлімін қамтыған өзгертілмеген пікір, мұнда аудитор бұрынғы кезеңдегі 

бұрмаланулардың ағымдағы кезеңдегі қаржылық есепке тигізетін әсерін ашады; 

О б) ХАС 705 (қайта қаралған) сәйкес, ескертуі бар пікір немесе жағымсыз пікір. 

О в) Аудитордың пікірінен бас тарту; 

О г) «Аудиттің негізгі мәселелері» бөлімін қамтыған өзгертілмеген пікір, онда аудитор кезең 

басындағы қалдықтардың бұрмалануы жөніндегі мәселелер аудиттің негізгі мәселелері болып 
табылатынын хабарлауы тиіс. 

 

4.20 Жылдық есептердің мысалдарына, олар жекелеген құжаттар ретінде жарияланған кезде, әдетте 

жылдық есепті құрайтын құжаттар жиынтығының бір бөлігі болып табылады (заңнамаға, 
нормативтік актілерге немесе дәстүрге байланысты) және сол себептен ХАС 720 «Аудитордық басқа 

ақпаратқа қатысты жауапкершілігі» қолдану саласындағы өзге ақпарат болып табылады, оларға 

мыналар жатады: 

О а) Тәуекелдерді ішкі бақылау және бағалау туралы есептер; 

О б) Тұрақты даму туралы есептер; 

О в) Әртүрлі және тең мүмкіндіктерді қамтамасыз ету бойынша есептер; 

О г) Өнімдер үшін жауапкершілік туралы есептер.  

